
ᑐᓴᖅᑕᐅᖁᓗᐊᓐᖑᐊᖅᑕᕗᑦ  

ᓯᓚᕐᔪᐊᒥ ᓄᓇᓕᕐᔪᐊᑦ ᓴᐳᔾᔨᔩᑦ ᑲᑎᒪᔨᖏᑕ ᐱᖁᔨᕗᖔᕈᑎᖓ 1325  

ᐱᔾᔪᑎᒋᓪᓗᒋᑦ ᐊᕐᖕᓇᐃᑦ, ᐊᑭᕋᕐᑑᑎᑦᑕᐃᓕᓂᖅ ᓴᐃᒻᒪᖃᑎᒌᓐᓂᒃᑯᑦ ᐊᒻᒪ 

ᑲᑉᐱᐊᓇᖅᑐᒦᑦᑕᕆᐊᖃᓐᖏᓂᖅ 

 

1. ᐊᒥᓱᕈᕆᐊᕐᑕᐅᓗᑎᖕ ᐊᕐᖕᓇᐃᑦ ᐃᓱᒪᓕᐅᕐᑎᐅᖃᑕᐅᕙᑦᑐᑦ ᖃᓄᖅᑑᕈᓐᓇᕐᑐᑦ  

ᐊᑭᕋᕐᑑᑎᑦᑕᐃᓕᒍᑎᑦᓴᓂᑦ ᓴᐃᒻᒪᖃᑎᒌᓐᓂᒃᑯᑦ ᐅᓇᑕᖅᑕᐃᓕᒍᑎᑦᓴᓂᓪᓗ ᐊᒻᒪ ᐅᓇᑕᖅᑐᑦ 

ᓄᖅᑲᖅᔫᒥᖁᓪᓗᒋᑦ.      

 

2. ᐊᐅᓚᑦᓯᔨᐅᖃᑦᑕᖅᑐᑦ ᓄᓇᖏᓐᓂ ᓴᐳᔾᔨᔩᑦ ᐃᓕᓐᓂᐊᖅᑎᑕᐅᕙᓪᓗᑎᖕ ᖃᓄᖅ ᐊᕐᖕᓇᐃᑦ 

ᐃᖅᑲᒋᔭᐅᑦᓯᐊᕐᓗᑎᖕ ᐃᑉᐱᒋᔭᐅᑦᓯᐊᕆᐊᖃᕐᒪᖔᑕ ᐊᒻᒪ ᐃᑲᔪᖅᑎᒋᕙᓪᓗᒋᑦ.      

 

3. ᐋᔩᖅᑎᐅᕙᑦᑐᑦ ᐅᓇᑕᖅᑐᓂᖕ ᐃᓱᓕᑦᑎᑦᓯᓇᓱᐊᕐᑎᓪᓗᒋᑦ, ᐃᓱᒻᒥᖅᓯᒪᒋᐊᓖᑦ ᐱᑐᐃᓐᓇᐅᖏᑦᑐᓂᑦ 

ᐊᕐᖕᓇᐃᑦ ᓂᕕᐊᖅᓯᐊᓪᓗ ᐊᑐᖅᐸᒻᒪᑕ, ᐱᖃᑕᐅᑎᑉᐸᓪᓗᒋᓪᓗ ᐱᒻᒪᕆᐊᓗᓐᓂᑦ ᐃᓅᓯᖏᓐᓄᑦ 

ᐃᓱᒪᓕᐅᕐᑐᖃᓕᕋᐃᑉᐸᑦ.      

 

4. ᐅᓇᑕᖅᑐᖃᖅᑎᓪᓗᒍ, ᓴᐳᔾᔭᐅᒋᐊᓖᑦ ᐊᕐᖕᓇᐃᑦ ᓂᕕᐊᖅᓯᐊᓪᓗ, ᐱᓗᐊᕐᑐᒥᖕ 

ᓄᓕᐊᕐᓂᓗᑦᑕᐅᑦᑕᐃᓕᖁᓪᓗᒋᑦ ᖁᓄᔪᕐᓂᐊᕐᑎᓄᑦ.    

 

5. ᖃᐅᔨᒪᑎᑦᓯᕙᓪᓗᑕ ᑭᓇᑐᐃᓐᓇᖅ ᖁᓄᔪᕐᓂᐊᕐᑐᖅ ᓄᓕᐊᕈᒪᓐᖏᑦᑐᒥᖕ ᐅᓇᑕᖅᑐᓂ 

ᓵᑕᐅᔪᓐᓇᕐᓂᖏᓐᓂᑦ ᐱᓂᕐᓗᓯᒪᓂᖏᓐᓄᑦ.       

 

6. ᐃᑲᔪᕐᓂᐊᕈᑦᑕ ᐅᓇᑕᖃᑕᐅᔪᒥᕐᓂᑦ ᐅᓇᑕᖅᑎᓪᓗᒋᑦ, ᐃᓱᒪᒋᔭᐅᒋᐊᓖᑦ ᐊᖑᑏᑦ ᐊᕐᖕᓇᐃᑦ 

ᕿᑐᕐᖓᑯᓗᖏᓪᓗ ᐊᔾᔨᒌᖏᑦᑐᓂᑦ ᐃᑲᔪᕐᑕᐅᒋᐊᖃᓲᖑᒻᒪᑕ ᐊᑲᐅᓯᓴᕐᓂᒃᑯᑦ.     

   

7. ᑕᐃᒃᑯᐊ ᐱᒻᒪᕆᐋᓗᓐᓂᑦ ᐃᓱᒪᓕᐅᕐᑎᐅᕙᑦᑐᑦ ᖁᑦᓯᓂᕐᐹᒥ ᑕᐃᒫᑦᓯᐊᖅ ᐸᕐᓇᐅᑎᒥᓐᓂᖕ 

ᐅᐸᓗᖓᐃᔭᐃᕙᓪᓗᑎᖕ ᐅᓇᑕᕐᓂᐅᑉ ᐊᒻᒪ ᐊᑭᕋᕐᑑᑎᑦᑕᐃᓕᓂᖕᒧᑦ ᓴᐃᒻᒪᖃᑎᒌᓐᓂᐅᑉ ᒥᑦᓵᓄᑦ, 

ᓈᓚᑦᓯᐊᕆᐊᓖᑦ ᐊᒥᓱᓂᑦ ᐊᕐᖕᓇᓂᑦ ᑐᓴᕋᓱᑉᐸᓪᓗᑎᖕ ᓄᓇᒥᓐᓂ ᖃᓄᖅ ᐊᑲᐅᓂᖅᐹᖑᒐᔭᕐᒪᖔᑦ.     

 

8. ᐃᓕᓐᓂᐊᖅᑎᑦᓯᕙᓪᓗᑕ ᖃᓄᖅ ᐊᕐᖕᓇᐃᑦ ᐃᑲᔪᕈᓐᓇᕐᒪᖔᑕ ᓴᐃᒻᒪᖅᓴᐃᓂᒃᑯᑦ ᐅᓇᑕᑦᑕᐃᓕᓂᖕᒥᑦ 

ᖃᓄᕐᓗ ᐅᓇᑕᕈᓐᓃᕈᓐᓇᕐᒪᖔᑕ, ᓇᐅᒃᑯᓪᓗ ᐃᑲᔪᕈᓐᓇᕐᓂᖏᑦ ᒪᑭᑎᑦᓯᕙᓪᓕᐊᔪᓐᓇᕐᒪᖔᑕ 

ᐅᓇᑕᖅᑐᖃᓚᐅᕐᑎᓪᓗᒍ ᓄᓇᖓᓂ ᐊᓐᓇᐸᓪᓕᐊᖁᓪᓗᒋᑦ.      

  


